
Аннотация. Ушбу мақолада транспорт корхоналари рақобати ўсаётган даврда 

истеъмолчилар талабини ўз вақтида қондириш, аҳолига сифатли ва арзон 
нархлардахизмат кўрсатишни таъминлаш жараёнларини янада такомиллаштиришда 
маркетинг тадқиқотларининг натижаларикўриб чиқилган. 

Калит сўзлар: Талаб ва таклиф, рақобат, 4Р, маркетинг, менежмент, логистика, 
транспорт, ижтимоий ҳимоя. 

Аннотация. В статье рассмотрены результаты маркетинговы исследований, 
которые способствуют дальнейшему улучшению процессов удовлетворения 
потребительского спроса в условиях растущей конкуренции за транспортные компании и 
предоставления качественных и доступных услуг населению. 

Ключевые слова:  Спрос и предложение, конкурент, 4Р, маркетинг, менеджмент, 

Abstract. In the article marketing research has been considered to further improve the 
processes of meeting consumer demand in a time of growing competition for transport companies, 
and providing quality and affordable services to the public. 

Кириш 
Иқтисодиёт ривожланишининг энг муҳим йўналишларидан бири транспорт 

соҳаси бўлиб, уни ривожлантириш барча мамлакатлар олдида турган устувор 
йўналишлардан бири ҳисобланади. Ҳозирги кунда транспорт хизматлари бозори 
ривожланаётган, рақобат муҳити кескин ортиб бораётган, истеъмолчиларнинг талаб 
даражалари ортиб, хизмат кўрсатиш имкониятлари кенгайиб бораётган вақтда 
транспорт корхоналарида логистик жараёнларни амалга оширишда маркетинг 
тадқиқотларини ўрни ва аҳамиятини янада ривожлантириш талаб этади.Мамлакат 
тараққиётини юксалтиришда рақамли иқтисодиётни жорий этиш транспорт 
корхоналари фаолиятини тубдан такомиллаштириш, маркетинг тадқиқотларини 
амалга ошириш муҳим аҳамият касб этади. Шаҳар транспорти ва унинг 
истеъмолчилари ўртасидаги боғлиқликни ривожлантириш учун транспорт хизматлари 
тизимини умумийлаштириш ҳамда маркетинг ва логистика механизмларидан тўғри 
фойдаланишни йўлга қўйиш муҳим ҳисобланади.  

Транспорт логистикасида йўловчи оқимини энг кам харажат ва сифатли хизмат 
билан ташиш асосида транспорт инфратузилмасини ривожлантириш, ташиш 
жараёнларини амалга оширишда муқобил режалар тузган ҳолда кам вақт сарфлаш, 
транспорт турларидан тўғри фойдаланиш ҳамда барча жараёнларни бошидан 
охиригача назоратга олиш муҳимдир. Шаҳар жамоат транспорти фаолиятида кўзга 
ташланаётган тиғиз вақтларда жамоат транспорти ҳаракати истеъмолчи талаби билан 
мос келмаётганлигини, йўловчи ташиш транспортларининг ортиқча йўловчилар 

билан ҳаракатланиши, автобус бекатларида йўловчиларнинг кўпайиб кетиши ва 
автобусга сиғмасликлари, лицензиясиз йўловчи ташувчи шахсий автомобилларнинг 
ортиб бориши, кўзланган масофага ўз вақтида етиб бориш имконияти 
чегараланаётлангиги ва бошқа шунга ўхшаш бир қанча муаммоларни ечишнинг 
оптимал вариантларини жорий қилиш заруратини келтириб чиқаради. 

Транспорт инфратузилмасини ривожлантиришни, аҳолига сифатли хизмат 
кўрсатишни янада ривожлантириш мақсадида бир қатор ишлар амалга 
оширилмоқда, яъни Ўзбекистон Республикаси Президентининг 2017 йил 2 
декабрдаги “2018—2022 йилларда транспорт инфратузилмасини такомиллаштириш 
ва юк ташишнинг ташқи савдо йўналишларини диверсификациялаш чора-тадбирлари 
тўғрисида”ги ПҚ-3422-сонли қарори, Ўзбекистон Республикаси Президентининг 2019 
йил 1 февралдаги “Ўзбекистон Республикаси транспорт вазирлиги фаолиятини 
ташкил этиш тўғрисида”ги ПҚ-4143-сонли қарори, Ўзбекистон Республикаси Вазирлар 
маҳкамасининг 2019 йил 19 апрелдаги “Ўзбекистон Республикаси транспорт 
вазирлиги тўғрисидаги низомни тасдиқлаш ҳақида”ги 336-сонли қарорлари, 
Ўзбекистон Республикаси Президентининг 2017 йил 7 февралдаги ПФ-4947-сонли 
“Ўзбекистон Республикасини янада ривожлантириш бўйича ҳаракатлар стратегияси 
тўғрисида”ги Фармонининг “Иқтисодиётни ривожлантириш ва 
либераллаштиришнинг устувор йўналишлари” деб номланган учинчи йўналишда 
кўрсатилган чора-тадбирлар режаларига мувофиқ йўл-транспорт инфратузилмасини 
янада ривожлантириш, иқтисодиёт, ижтимоий соҳа, бошқарув тизимига ахборот-
коммуникация технологияларини жорий этиш вазифалари мақсад қилиб олинган. 

Мавзуга оид адабиётлар таҳлили 
Илмий адабиётларда транспорт корхоналарида логистик жараёнларни ташкил 

этиш, маркетинг тадқиқотларини такомиллаштириш, бошқарув жараёнларини 
моделлаштириш, инвестицияларни жалб қилиш, хизматлар сифатини ошириш, 
хўжалик юритувчи субъектларнинг самарадорлигини баҳолаш, самарадорликни 
ташкил этувчи сифатий ҳолатлар ўзгаришининг айрим жиҳатлари илмий-назарий 
ҳамда услубий жиҳатдан тадқиқ қилинган. 

Испаниялик олимлар A.J.M.Seco ва J.H.G.Goncalvesларнинг “The quality of public 
transport: relative importance of different performance indicators and their potential to 
explain modal choice” номли илмий тадқиқотларида жамоат транспорти тизимлари 
сифатини баҳолашнинг аҳамияти, шаҳар жамоат транспорти тизимларини тавсифлаш, 
сифатни баҳолаш, ишлаш кўрсаткичлари, ишлаш кўрсаткичларининг ҳилма-хиллиги, 
жамоат транспортидаги энг муҳим кўрсаткичлар, шаҳар жамоат транспорти 
фаолиятининг кўрсаткичлари учун типик қийматларни илмий асослаб берган [3]. 

Португалиялик Joao Figueira de Sousa, Anna Ibraevaлар “Marketing of public 
transport and public transport information provision” номли илмий мақолаларида 
жамоат транспортига нарх ва сифат кўрсаткичларини ўзгариши эвазига улардан 
фойдаланиш кўрсаткичлари ўзгариш тенденцияларини тадқиқ қилганлар [4]. 

Россиялик бир қатор олимлар Бранислав Раднович, Раденко Марик, Владана 
Раднович, Милена Илик, Драган Лукачлар ўзларининг “Marketing research on 
passenger satisfaction with public transport service in the city of Belgrade” номли илмий 
мақолаларида ҳайдовчиларнинг ҳулқ-атворлари, йўналишлар тўғрисидаги 
маълумотлар, транспорт воситалари сифати, йўналишдардаги вақт жадваллари каби 

омилларни ҳамда коррелятион ва регрессион тахлиллардан келиб чиққан 
гипотезаларни ўрганганлар [5]. 

Россиялик олим Ю.В. Якутин ўзининг “Особенности маркетинговых услуг в 
сфере транспортной логистики” номли ўз илмий мақоласида транспорт хўжалигида 
бошқарув, иқтисодий, логистик, хизмат кўрсатиш, тариф сиёсатини амалга ошириш 
каби ўз илмий қарашларини ёритиб берган [6]. 

Т.В. Коновалова ва С.Л.Надирян россиялик олимларнинг “Особенности 
маркетинговых исследований на рынке пссажирских перевозок по заказам в 
регионе” илмий ишларида транспорт корхоналари интернет ресурсларидан 
фойдаланиш орқали кўроқ самарадорликка эришиши ва маркетинг тадқиқотларини 
иккита метод орқали тадқиқ этиш назарияларини илгари сурганлар [7]. 

Яна бир россиялик олим И.А.Морозова “Маркетинговое обеспечение развития 
инфраструктуры рынка транспортных услуг” номли илмий ишида транспорот 
инфратузилмаси самарадорлиги, транспорт хизматлари бозори фаолиятининг жаҳон 
ва маҳаллий тажрибаларини ўрганиб кўп факторли тахлил усулидан фойдаланиб 
транспорт хизматлари бозорини баҳолаган ва маркетингни баҳолаш моделларини 
ишлаб чиққан [8]. 

Белоруссиялик олим Т.С.Мельник “Направления и виды маркетинговых 
исследований в сфере пассажирских перевозок с учетом транспортного сообщения” 
номли илмий мақоласида маркетинг тадқиқотлари тамойиллари ёритиб берилган [9]. 

Ўзбекистонлик олимлардан А.Ж.Қаххоров “Ўзбекистон автомобиль транспорт 
тизимида инновацион маркетинг фаолиятини такомиллаштириш” автомобиль 
транспорти корхоналарининг инновацион маркетинг салоҳиятини баҳолаш 
услубиятининг кўрсаткичлар тизими ва алгоритмик асосини такомиллаштириш, 
автомобиль транспорти тизимида «янги транспорт воситалари, ташиш 
технологиялари ва сервис хизматларини қўллашга асосланган» инновацион 
транспорт хизматларини тижоратлаштиришнинг иқтисодий механизмини 
такомиллаштириш каби ғоялар илгари сурилган[10]. 

М.Ирисбекова “Маркетинг тамойиллари асосида транспорт хизматлари 
бозорини оптималлаштириш” номли илмий ишида транспорт бозорида маркетинг 
тадқиқотларини амалга ошириш ва уни қўллаш каби илмий назарияларни ёритиб 
берган[11].  

Ҳалқаро ва маҳаллий олимларнинг олиб борган тадқиқотларини ўрганиш 
жараёнида транспорт корхоналари маркетинг тамойилларига замонавий инновацион 
методларнни жорий қилиш ҳамда мавжудларига қисман ўзгартиришлар киритиш 
лозимлигини кўрсатмоқда. Ушбу илмий мақолада маркетинг тадқиқотларини олиб 
боришда асосан ёловчи истак-ҳоҳишларини кўпроқ инобатга олиш жараёнлари 
ёритиб берилган. 

Тадқиқот методологияси 
Тадқиқот жараёнида транспорт корхоналарида маркетинг тадқиқотларини 

амалга ошириш бўйича анкета сўровнома, дала ва кабинет тадқиқот усуллари, 
таққослаш, статистик кузатиш, эксперт баҳолаш усулларидан фойдаланилган. 
Автомобильларга эгалик қилиш даражасининг ўсиши бутун дунё ҳукуматлари учун, 
айниқса транспорт тирбандлиги ва ҳавонинг ифлосланиши сохаларида муаммолар 

юзага келмоқда ва бундай муаммоларни ечиш учун жамоат транспортида 
сўровномалар ўтказиш услубияти тадқиқ этилган. 

Тахлил ва натижалар 
Баъзи манбаларда “Логистика маркетинги” тушунчаларини кўришимиз мумкин, 

бундан кўринадики маркетинг ва логистика бир-бири билан чамбарчас боғланган. 
Маркетингни режалаштириш нафақат логистика олдидаги (вазиятни тахлил қилиш), 
балки корпоратив режалаштириш, яъни узоқ муддатли стратегик режалаштириш 
(стратегик маркетинг), мақсадларни белгилаш, корхонанинг бозорда жойлашишини 
белгилаш, хизмат кўрсатиш усулини танлаш, рақобатни мотивациялаш ва бошқа 
шунга ўхшаш бир нечта муҳим ҳисобланган омилларга боғлиқ ҳисобланади.  

Маркетинг стратегик менежментнинг бир қисми, умумий системанинг кўзи ва 
асаб толалари ҳисобланади, хиссий аналитик функцияларни бажаради, логистика эса 
ҳаракатларни қўллаб-қувватловчи  функциялари амалга оширади. Маркетинг 
комплексининг бир қисми сифатида (marketing-mix) 4Р формуласи билан тасвирласак  
(product-маҳсулот, price-нарх, place-жой, promotion-реклама), логистика фақат 
тарқатиш компонентида (маркетинг элементи “place”)  логистика ихтисослиги 
сохасини шакллантираётганлиги аён бўлади[20]. Демак, транспорт корхоналарида 
логистик жараёнларни амалга оширишда маркетинг тадқиқотларини 
такомиллаштириш стратегик менежмент билан боғлиқ. Бу жараён аҳолига хизмат 
кўрсатишда вақт ва жой фойдалилиги нуқтаи назаридан тизим самарадорлигининг 
логистик кўрсаткичини аниқлаб беради. Аммо, транспорт жараёнида логистика 
нафақат тарқатиш учун жавобгардир, балки транспортхизмати таклифини 
шакллантириш учун ҳам жавоб беради. Аҳолининг меҳнат фаолияти ва маиший 
заруриятидан келиб чиққан ҳолда, бир жойдан иккинчи жойга кўчиши билан боғлиқ 
ҳаракатларини таъминлашда транспорт ўзининг ижтимоий аҳамиятини янада ёрқин 
намоëн қилади. Мамлакат транспорт тизимида йўловчиларни ташиш бўйича амалга 
оширган ишларини ўзида акс эттирган қуйидаги маълумотлар (2-жадвал) унинг 
ижтимоий аҳамиятини баҳолашга ëрдам беради. 

2-жадвал 
Транспорт турлари бўйича йўловчи ташиш 

  2012й. 2013й. 2014й. 2015й. 2016й. 2017й. 2018й. 

Ташилган йўловчилар, 
млн.киши 

4 763,0 4 909,9 5 169,9 5 380,0 5 560,4 5 679,0 5 951,5 

  шу жумладан 
транспортда: 

       

темир йўли 15,9 17,4 19,1 20,1 20,5 21,1 22,1 

автомобил 4 663,9 4 815,8 5 079,0 5 293,2 5 480,8 5 591,3 5 852,8 

троллейбус 0,3 0,4 0,9 0,8 0,8 0,5 0,5 

трамвай 14,9 14,7 14,6 11,4 2,7 2,3 4,4 

метрополитен 65,5 59,2 54,0 52,3 53,5 61,6 69,1 

ҳаво йўли 2,5 2,4 2,3 2,2 2,1 2,2 2,6 

Манба: www.stat.uz  

 
Транспорт турлари бўйича йўловчи ташиш ҳажми 7 йил давомида ўртача 20 

фоизга ўсаётганлигини, транспорт турлари бўйича эса, темир йўл транспортида ўртача 

29 фоизга, автомобиль транспортида ўртача 20 фоизга, троллейбусда 3 фоига, 
метрополитенда 5 фоизга, ҳаво йўлларида эса 4 фоизга ортаётганлигини, трамвайда 
эса аксинча 70 фоизга камайганлигини кузатишимиз мумкин. Транспорт турлари 
бўйича йўловчи ташиш ҳажми 7 йил мобайнида энг кўпи автомобиль транспортида, 
энг ками троллейбусда амалга оширилмоқда, лекин ривожланиш тенденцияси эса 
энг юқориси темир йўл транспортида, энг пасти эса трамвай транспортида 
кузатилмоқда. Йиллар кесимида кузатадиган бўлсак энг юқори ривожланиш 
тенденцияси автомобиль транспортига, энг пасти троллейбусга тўғри келмоқда.  

Транспорт турлари бўйича йўловчи айланмаси 2018 йил 135,3 млрд. йўловчи 
км.ни ташкил қилиб 2014 йилга яъни, 113,2 млрд. йўловчи км.га нисбатан 17 фоизга 
ортган. Шу йиллар оралиғида йўловчи ташиш миқдорига аҳамият қаратадиган бўлсак 
2018 йилда 5951,5 млн. киши 2014 йилда эса 5169,9 мнл. киши ташилган бўлиб 2018 
йил 2014 йилга нисбатан 13 фоизга ортган.  

 
1-расм.Транспорт турлари бўйича йўловчи айланмаси 

Манба: www.stat.uz  

 
Ҳисоб китобларга кўрса 2014 ва 2018 йиллар оралиғида транспортда йўловчи 

ташиш сонига нисбатан йўловчи айланмаси коеффициентлари юқори чиқмода яъни 4 
фоизга кўп, бу эса йўловчи ташиш масофаси йўловчи сонига нисбатан ортиб 
бораётганлигидан далолат беради. 

Йиллар кесимида таққослайдиган бўлсак автомобильда ташиш йўловчи км. 
масофаси энг юқори натижага, энг паст кўрсаткични эса троллейбус кўрсатмоқда. 
Ривожланиш тенденциялари бир меъёрда ортиб бормоқда лекин, автомобиль 
транспорти қолган транспорт турларига нисбатан ўсиш сураътлари сезиларли 
даражада юқори. Ўзгаришлар асосан автомобиль ҳамда ҳаво йўли транспортларида 
кузатилмоқда (1-расм).  

Ривожланиш суръати, аҳолининг турмуш-тарзи, фан-техника ривожланиши 
жуда тезлашиб бораётган даврда вақтнинг қадр-қиммати энг юқори ўринга 
қўйилмоқда шунинг учун ҳам ҳозирги кунда шаҳсий автомобиль ва такси 
хизматларидан фойдаланиш кенг тараққий этиб бормоқда. Аҳолининг ўсиш 

2014 й. 2015 й. 2016 й. 2017 й. 2018 й. 

темир йўли 3,8 3,8 4 4,3 4,3

автомобил 101,9 109,1 114,9 117,7 121,6

троллейбус 0,02 0,02 0,02 0,01 0,02

трамвай 0,1 0,04 0,01 0,01 0,03

метрополитен 0,4 0,4 0,4 0,5 0,5

ҳаво йўли 7 6,8 6,7 7,5 8,8

даражасига нисбатан жамоат транспортидан фойдаланиш кўрсаткичи камайиб 
бормоқда, бунга сабаб эса жамоат транспортлари ҳозирги кун талабларига тўлиқ 
жавоб бера олмаётганини яъни: 

• Ҳаракатланиш тезлиги паст; 

• Бекатларда туриб қолиш ҳолатларининг мавжудлиги; 

• Белгиланган вақтларда ҳаракатланмаслиги; 

• Тўлов тизими талабга жавоб бермаслиги; 

• Тик вақтларда меъёрдан ортиқ йўловчи олиниши ва бошқа шунга ўҳшаш 
турли хилдаги омилларни кўришимиз мумкин. 

 
 
 
 
 
 
 
 

Иқтисодий оқимларни ташкил этишга қўйиладиган талаблар 
 

 
 
 
 
 
 
 
 
 
 
 
 
 

 
2-Расм. Транспорт жараёнининг логистик ва маркетинг мақсадларининг ўзаро 

боғлиқлиги 
Манба: Ю.В.Якутин, О.Н. Курбатов Особенности маркетинговых услуг в сфере 

транспортной логистики// TRANSPORTBUSINESSINRUSSIA -2010г. 15с  
 

Транспорт корхоналари йўловчи ташиш жараёнларини иқтисодий тахлили ва 
бахосини, харажатлар сметасини, йўлдан, транспортдан ва транспорт 
корхоналаридан фойдаланиш коэфициентини, тўлов жараёнларини 
муқобиллаштиришни ва бошқа шунга ўхшаш жараёнларни тубдан такомиллаштириш 

Стратегик менежмент, стратегик маркетинг (вазифа, бошқарувнинг 
мақсадлари ва стратегик йўналаишларини танлаш, рақобат, товар, нарх 

стратегиялари ) 

Талаб тўғрисидаги 
маълумотларни 

тўплаш ва тахлил 
қилиш 

Транспорт 
хизматлари бозори 
сиғимини аниқлаш 

Транспорт хизматлари 
бозорининг истиқболли 

сегментларини 
ривожлантириш 

Реклама 
ривожланиши ва 

талабни 
рағбатлантириш 

Стратегик ва операцион логистика 

Тармоқ 
конфигурацияси, 

материал ва 
бошқа 

оқимларнинг 
тузилишии 

Оқим ҳосил 
қилувчи жадвал 

функциясини 
амалга ошириш 

Харакатланувчи 
таркибни 

шакллантириш 
режасини аниқлаш 

Муқобил 
вариантларни 
ишлаб чиқиш 

ва тахлил 
қилиш 

Созлаш Логистик функцияларни 
оптималлаштириш 

Муқобил вариантни 
танлаш 

Логистик транспорт хизматлари билан таъминлаш 

ҳамда барча тарнспорт корхоналарида маркетинг тадқиқотларини олиб бориш 
ҳозирги кун талаби бўлиб қолмоқда. 

Маркетинг йўналишини ривожлантириш орқали истеъмолчилар истак ва 
хоҳишлари, уларнинг талабларини қондириш йўлларини ишлаб чиқиш, сифатли 
хизмат кўрсатишни таъминлаш, корхона ўз имиджини яратиш, қўшимча хизмат 
турларини таклиф этишни тадқиқ қилиш, реклама системасини яратиш каби муҳим 
ҳисобланган жараёнларни амалга оширади. 

Транспорт хизматларини бошқаришнинг логистик тизими 
лойиҳалаштиришнинг дастлабки босқичларида стратегик ва операцион логистика 
бўйича амалга оширишга, кейинги логистик жараёнларни режалаштириш учун эса, 
“назорат рақамлари”ни тақдим этувчи стратегик маркетинг қўллашга тўғри келади. 
Бошланғич вазиятни баҳолаш вазиятни тахлил қилиш орқали амалга оширилади  ва 
лойиҳани маркетинг тадқиқотлари алгоритми яратилади  (2-расм). Логистика 
менежменти самарали бўлиши учун транспорт хизматининг ҳудудий ҳолати, 
талабнинг тузилиши, мижозлар таркиби, рақобатбардош транспорт турларининг роли 
тўғрисида маркетинг маълумотларини шакллантириш керак.  

Ҳулоса ва таклифлар 
Транспорт корхоналарида қуйидаги ишларни амалга ошириш лозим деб 
ҳисоблаймиз: 

• Аҳоли ўртасида маркетинг тадқиқотларини амалга ошириш зарур яъни турли 
хилдаги сўровномалар олиб борилиши лозим, мисол учун,  

1. Сиз нима учун жамоат транспортидан фойдаланишни маъқул кўрсиз?  
2.  Жамоат транспортида сифатли хизмат кўрсатилса жамоат транспортидан 

фойдаланармидингиз? 
3. Жамоат транспортининг қандай хусусиятлари сизга ёқмайди, қандай 

қулайликлар яратилишини ҳохлардингиз? 
4. Нима учун шахсий автомобилингиздан фойдаланасиз? 
5. Таксиларнинг жамоат транспортидан афзаллик томонлари нимада деб 

ўйлайсиз? 

• Транспорт корхоналарида паркдан фойдаланиш коэффициентини ошириш; 

• Ҳар бир транспорт тури учун сарфланаётган жорий ва доимий харажатларни 
рақамлаштириш (дастурга тушириш); 

• Ҳайдовчи ва чиптачиларнинг кунлик тушумга бўладиган бевосита алоқасини 
йўқотиш; 

• Харакатланиш жараёнларидаги барча ҳолатларни дастурлаш, 
автоматлаштириш; 

• Ҳар бир транспорт турининг реклама қилиш имкониятларидан тўлиқ 
равишда фойдаланишни йўлга қўйиш; 

• Корхоналар бренди ва имиджини ривожлантириш; 

• Ноқонуний шаҳсий автомобиллардайўловчи ташиш жараёнларини йўқ 
қилиш; 

• Йўловчи оқими ҳолатларига нисбатан автобусларни ҳаракатланишини йўлга 
қўйиш; 

• Бекатларни замонавийлаштириш ва бошқа шунга ўхшаш муҳим ҳисобланган 
бир нечта факторларга эътибор қаратиш лозим.  

Шундай қилиб, транспорт хизматлари бозорида логистик жараёнларни, 
бошқарув стратегияларини, маркетинг тадқиқотларини тўғри йўлга қўйиш транспорт 
корхонасининг ўз олдига қўйган мақсадлари, аҳолига сифатли хизмат кўрсатиш 
имкониятлари яратилишига хизмат қилади. Транспорт соҳасидаги муаммоларни 
мувоффақиятли ҳал этиш кўп жихатдан транспортни бошқаришнинг ягона логистик 
тизими доирасида логистика ва маркетинг усулларини синтез қилиш билан амалга 
оширилади.Олинган маркетинг маълумотлари талаб параметрлари бўйича амалга 
оширилиб борилишини таъминлаш, замонавий технологияларни жорий қилиш ва 
уларни амалиётда қўллай олиш учун шу соҳада фаолият олиб бораётган таълим 
муассасалари билан ҳамкорликда иш олиб боришлари мақсадга мувофиқдир.  

